Utusan Borneo: 23 Oktober 2026

Kes khianat kedai serbaneka,
lelaki serah diri direman sehari

KUCHING: Seorang lelaki
berusia 30 tahun yang dika-
takan menyerah diri di Balai
Polis Sekama kelmarin, dire-
man sehari oleh Mahkamah
Majistret semalam bagi
membantu siasatan Kkes
khianat menggunakan api
membabitkan sebuah kedai
serbaneka di‘Jalan Green
di sini.

Majistret Ling Hui Chuan
membenarkan perintah re-
man itu bagi membolehkan
polis menjalankan siasatan
lanjut berhubung kes berk-
enaanyang disiasat mengikut
Seksyen 436 Kanun Kesek-
saan.

Semasaprosiding, pegawai
penyiasat memohon tempoh
reman selama tujuh hari bagi
membolehkan siasatan di-
jalankan, namun mahkamah
hanya membenarkan reman
selama sehari.

Sehubungan itu, suspek
akan dibawa semula ke
mahkamah hari ini.

Kes berkenaan merupakan
antara beberapa kejadian
khianat menggunakan api
yang membabitkan kedai
serbaneka di beberapa dae-
rah di Sarawak pada 20

BINCANG: Suspek (tengah) bersama peguamnya Daniel Ling
(kanan) ketika berada di hadapan kamar Mahkamah Majistret
semalam.

September lalu.

Difahamkan, kejadian di
Jalan Green, Sin Sin Park
di sini berlaku sekitar jam
8.30 malam pada tarikh
berkenaan.

Setakat 9 Oktober 2026,
polis telah menahan lima
lelaki tempatan bagi mem-

bantu siasatan kes berk-
enaan dan sedang mengesan
lapan lagi individu yang di-
percayai mempunyai mak-
lumat berkaitan.

Kesemua suspek setakat
ini diwakili peguam Daniel
Ling Chok Luk dan Vanessa
Yii Tze Thong.



